ԱՄՓՈՓԱԹԵՐԹ

«ԻՆՏԵԳՐՎԱԾ ԿԱԴԱՍՏՐԻ ՍՏԵՂԾՄԱՆ ՌԱԶՄԱՎԱՐԱԿԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ շրջակա միջավայրի նախարարություն

22.04.2020 թ.

N 1/01.1/4392-2020
	«Ինտեգրված կադաստրի ստեղծման ռազմավարական ծրագիրը հաստատելու մասին» Կառավարության որոշման նախագծի հավելվածի (այսուհետև` Հավելված)
1. Հավելվածի «3.1.2. Ոլորտային (թեմատիկ) կադաստրների վարում» կետում` 

· անհրաժեշտ է վերանայել շրջակա միջավայրի նախարարության կողմից կադաստրի վարման գործառույթներ իրականացնող ստորաբաժանումները՝ հիմք ընդունելով նախարարության կառուցվածքային փոփոխությունները. համաձայն վարչապետի 2019 թվականի դեկտեմբերի 2-ի N 1785-Լ որոշման 1-ին կետի 6-րդ ենթակետի նախարարության ջրային ռեսուրսների կառավարման գործակալությունը, կենսառեսուրսների կառավարման գործակալությունն ու թափոնների և մթնոլորտ արտանետումների կառավարման գործակալությունը միաձուլվել են՝ ստեղծելով նախարարության կառուցվածքում ընդգրկված՝ նախարարության հիմնական մասնագիտական կառուցվածքային ստորաբաժանում հանդիսացող լիցենզիաների, թույլտվությունների և համաձայնեցումների վարչություն։ Շրջակա միջավայրի նախարարի 2020 թվականի մարտի 24-ի N107-Լ հրամանով հաստատվել է նոր ձևավորված վարչության կանոնադրությունը, ինչպես նաև Կառավարության 2020 թվականի ապրիլի 2-ի N441-Ն որոշմամբ ուժը կորցրած են ճանաչվել վերոնշյալ գործակալությունների կանոնադրությունները։ 
·  «Անտառային կադաստր» ենթակետում ներկայացված իրավական ակտերի ցանկը լրացնել հետևյալ բովանդակությամբ նոր պարբերությամբ`
 «- Հայաստանի Հանրապետության կառավարության 2007 թվականի հունվարի 25-ի «Անտառների մոնիթորինգի իրականացման կարգը սահմանելու մասին» N198-Ն որոշումը.»:

2. Հավելվածում անհրաժեշտ է հստակ ներկայացնել լիազոր մարմինների լիազորությունների շրջանակն ու գործառույթները՝ հաշվի առնելով խնդրո առարկա նախագծով ամրագրված հետևայալ դրույթները. 

· Կադաստրի կոմիտեում նոր ստեղծվելիք Գեոդեզիայի և հողաշինարարության վարչության գործառույթներից է տվյալների ստանդարտների ուղեցույցների մշակումը։ Բազային քարտեզագրական շերտերի ստեղծումը (որի մեջ մտնում են օրինակ՝ մակերևութային ջրերը), դրանց համապատասխան ստանդարտների մշակումը և ներբեռնումը ԱՏՏԵ իրականացվելու է Կադաստրի կոմիտեի կողմից։ Որոշ թեմատիկ քարտեզագրական շերտերի ստանդարտների ուղեցույցների մշակումը նույնպես իրականացվելու է Կադաստրի կոմիտեի կողմից։ Ըստ ծրագրի շարադրանքի, սա վերաբերվում է նաև ոլորտային տեղեկատվական շերտերին և ենթադրում է շրջակա միջավայրի ու բնական պաշարների (բացառությամբ օգտակար հանածոների պաշարների) մասին տվյալների միասնական հանրապետական ֆոնդերի, կադաստրների ու ռեգիստրների ձևաչափերի վերանայում, ISO, INSPIRE համապատասխանող մետատվյալների մոդելի և գործիքների ստեղծում։

· Նախատեսվում է լիազորված մարմինների համար սահմանել ոլորտային (թեմատիկ) կադաստր վարելու իրավասություններ ու պարտականություններ` ըստ Ինտեգրված կադաստրի հայեցակարգում ներառված իրավական ակտերի։ 

3. Հավելվածի «4.3.2 Լիազորություններ սահմանելու և հարաբերությունները կարգավորելու համար օրենսդրական փոփոխությունների նախագծերի մշակում» կետում անհրաժեշտ է շտկել պետական կառավարման մարմինների անվանումները:

4. Հավելվածի «5.2.1 Տարածական տվյալների կառուցվածքը, միասնական բազաների (ստանդարտների) մշակման ուղեցույցներ» կետում` «Տարածական տվյալների կառուցվածքը, միասնական բազաների (ստանդարտների) մշակման ուղեցույցներ» գլխի «բ» «Թեմատիկ քարտեզագրական շերտեր» բաժնում՝ բնության հուշարձանները ներառել բնության հատուկ պահպանվող տարածքներին վերաբերող 1-ին կետում:

5. Կից ներկայացված «ՀՀ պետական մարմինների և գերատեսչությունների կողմից տարածական տվյալների օգտագործման վերաբերյալ հարցաշարը» հավելվածը նպատակահարմար է ներկայացնել որպես առանձին տեղեկանք՝ չներառելով քննարկվող նախագծի կազմում՝ հաշվի առնելով, որ այն հանդիսանում է հստակ ժամանակահատվածի համար տվյալների ամբողջականություն՝ վերլուծություն իրականացնելու նպատակով, ինչպես նաև այն հանգամանքը, որ դրանում առկա  տեղեկատվությունը, մասնավորապես, պատասխանատու անձանց մասով, ենթարկվել է փոփոխության։ 

6. Հավելվածին կից ներկայացված «Ինտեգրված կադաստրի ստեղծման ռազմավարությունից բխող միջոցառումների ծրագիր» աղյուսակում`

· վերանայել 4-րդ սյունակում ներկայացված կատարման ժամկետները, սահմանելով առավել իրատեսական ժամկետներ,

· ավելացնել սյունակներ` ներկայացնելով պատասխանատու ու համակատարող մարմինները և անհրաժեշտ ֆինանսական միջոցներն ու դրանց աղբյուրները:
	1. Ընդունվել է:
Ընդունվել է:

2. Ընդունվել է ի գիտություն:

Ընդունվել է ի գիտություն:

3. Ընդունվել է:

4. Ընդունվել է:

5. Չի ընդունվել:

6. Չի ընդունվել:

Չի ընդունվել:
	1. Խմբագրվել է:
Կատարվել է լրացում:

2. Փոփոխություն չի կատարվել:

3. Խմբագրվել է:

4. Կատարվել է փոփոխություն: 
5. Փոփոխություն չի կատարվել, քանի որ Ինտեգրված կադաստրի ստեղծման ռազմավարությունը մշակվել է առկա տեղեկատվության ու հարցաշարի հիման վրա և տվյալ ժամանակահատվածում գործող պատասխանատու անձանց հարցման շրջանակներում:
6. Փոփոխություն չի կատարվել, քանի որ կատարման ժամկետները նախապես համաձայնեցված են Ինտեգրված կադաստրի խորհրդի ներկայացուցիչների հետ:  

Քանի որ ֆինանսական միջոցները ներառված են ՀՀ կառավարության 2019 թվականի մայիսի 23-ի N 672-Լ որոշմամբ հաստատված հայեցակարգում և ՀՀ կառավարության 2019 թվականի մայիսի 16-ի N 650-Լ որոշմամբ հաստատված ՀՀ կառավարության 2019-2023 թվականների գործունեության միջոցառումների ծրագրում (330-րդ կետ):    



	ՀՀ տարածքային կառավարման և ենթակառուցվածքների նախարարություն

21.04.2020 թ.

N ՍՊ/14.2/10532-2020
	Կից ներկայացնում ենք «Ինտեգրված կադաստրի ստեղծման ռազմավարական ծրագիրը հաստատելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարության առաջարկությունները և առարկությունները Trackchanges ձևաչափով: Մասնավորապես առաջարկվել է լրացնել տեղական ինքնակառավարման մարմիններին:
	Չի ընդունվել:
	Քանի որ տեղական ինքնակառավարման մսրմինը չի հանդիսանում պետական կառավարման մարմին:

	ՀՀ կրթության, գիտության, մշակույթի և սպորտի նախարարություն

14.04.2020 թ.

N 01/10.1/8456-2020
	Ի պատասխան Ձեր 2020-04-10 թիվ ՍԹ/2182-2020 գրության և ի կատարումն ՀՀ վարչապետի 2020 թվականի հունվարի 30-ի N 02/12.4/2628-2020 հանձնարարականի` հայտնում եմ, որ ՀՀ կրթության, գիտության, մշակույթի և սպորտի նախարարությունը ներկայացված «Ինտեգրված կադաստրի ստեղծման ռազմավարական ծրագիրը հաստատելու մասին» ՀՀ կառավարության որոշման նախագծի վերաբերյալ առաջարկություններ չունի։
	Ընդունվել է ի գիտություն:
	

	ՀՀ ֆինանսների նախարարություն

21.04.2020 թ.

N 01/8-4/5717-2020
	1. Նախագիծը ներկայացված չէ ՀՀ կառավարության 2017 թվականի հոկտեմբերի 5-ի նիստի N 42-45 արձանա​գրային որոշմամբ  հավանության արժա​նացած մեթոդական հրահանգի պահանջներին համապատասխան: Մասնավորապես.

Նախագծով հաստատվող Ծրագրի N 2 հավելվածով ներկայացված՝ ինտեգրված կադաստրի ստեղծման ռազմավարությունից բխող միջոցառումների ծրագրում ընդգրկված աշխատանքների ակնկալվող արդյունքները սահմանվել են առանց կոնկրետ/համադրելի ցուցանիշների, չեն ներկայացվել իրականացվելիք միջոցառումների ֆինանսական գնահատականները` հիմնավորված համապատասխան հաշվարկներով դրանց ֆինանսավորման աղբյուրները: 

2. Ծրագրով առաջարկվում է ՀՀ կադաստրի կոմիտեի կառուցվածքում ստեղծել Գեոմատիկայի կենտրոն՝ համապատասխան մասնագիտական բաժիններով: Այս կապակցությամբ առաջարկում ենք քննարկել վերը նշված կենտրոնի ստեղծումը ՀՀ պետական բյուջեով ՀՀ կադաստրի կոմիտեի համար հաստատված ընդհանուր թվաքանակի և պահպանման ծախսերի հաշվին իրականացնելու հնարավորության հարցը:

Ուստի ելնելով վերը նշվածներից առաջարկում ենք լրամշակել Նախագիծը։ 
	1. Չի ընդունվել:
2. Չի ընդունվել:


	1. Քանի որ ֆինանսական միջոցները ներառված են ՀՀ կառավարության 2019 թվականի մայիսի 23-ի N 672-Լ որոշմամբ հաստատված հայեցակարգում և ՀՀ կառավարության 2019 թվականի մայիսի 16-ի N 650-Լ որոշմամբ հաստատված ՀՀ կառավարության 2019-2023 թվականների գործունեության միջոցառումների ծրագրում (330-րդ կետ):    

2. ՀՀ վարչապետի 2020 թվականի ապրիլի 23-ի N 486-Լ որոշմամբ փոփոխություն է կատարվել Կադաստրի կոմիտեի կառուցվածքում, որի արդյունքում ստեղծվել է Գեոմատիկայի կենտրոնը:

	ՀՀ էկոնոմիկայի նախարարություն

08.05.2020 թ.

N 01/5171-2020
	· հանրային ներդրումների տեսանկյունից Նախագծում մանրամասն ներկայացնել հանրությանը մատուցվող ծառայությունների շրջանակը, անհրաժեշտությունը, նպատակայնությունը, և այդ ծառայությունների դիմաց նախատեսվող սակագների նախատեսումը և դրանց նախատեսված լինելու պարագայում՝ չափը:
· արտացոլել հանրությանը մատուցվող ծառայությունների օպտիմալացման, արդիականացման և ծառայությունների մատուցման որակի բարձրացմանն ուղղված միջոցառումները՝

ա)արդյո՞ք մինչ օրս չեն մատուցվել նմանատիպ ծառայություններ, 

բ)այդ ծառայությունները մատուցվել են անվճար, թե՞ վճարովի հիմունքներով,

գ)որքա՞ն են եղել այդ ծառայությունների դիմաց գանձվող վճարները,

դ)որո՞նք են Նախագծով առաջարկվող հանրությանը մատուցվող ծառայությունների  առանձնահատկությունները, օրինակ՝ առաջարկվող ծառայությունների տեսակը, շրջանակը, դրանց մատուցման եղանակը, կարգը, մատուցման սակագները և այլն:

 Հիմք ընդունելով «Կառավարության կառուցվածքի և գործունեության մասին» ՀՀ օրենքի 2-րդ և 3-րդ հոդվածները, ինչպես նաև «Հայաստանի Հանրապետության  էկոնոմիկայի նախարարության կանոնադրությունը հաստատելու և Հայաստանի Հանրապետության վարչապետի 2018թ. հունիսի 11-ի N 744-Լ և Հայաստանի Հանրապետության վարչապետի հունիսի 11-ի N 742-Լ որոշումներն ուժը կորցրած ճանաչելու մասին» ՀՀ վարչապետի 2019թ. հունիսի 1-ի N 658-Լ որոշումը՝ Նախագծից բխող և Նախագծին առնչվող բոլոր իրավական ակտերում առկա «ՀՀ գյուղատնտեսության նախարարություն» բառերն առաջարկում ենք փոխարինել «ՀՀ էկոնոմիկայի նախարարություն» բառերով:
	Ընդունվել է ի գիտություն:

Ընդունվել է:
	Ինտեգրված կադաստրի ստեղծման խորհրդի նիստերի քննարկումների արդյունքում կձևավորվեն մատուցվող ծառայությունների տեսակը, սակագների չափը՝ դրանք սահմանելով օրենքով: 

Կադաստրի կոմիտեի կողմից մատուցվող ծառայությունները և դրանց դիմաց գանձվող վճարների չափերը սահմանված են «Գույքի նկատմամբ իրավունքների պետական գրանցման մասին» ՀՀ օրենքի 73-րդ հոդվածով: 

Խմբագրվել է: 

	
	Կից Ձեզ ենք տրամադրում «Ինտեգրված կադաստրի ստեղծման ռազմավարական ծրագիրը հաստատելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ ՀՀ էկոնոմիկայի նախարարության նկատառումները «track changes» համակարգով և միաժամանակ առաջարկում հետևյալը.
	
	

	
	Առաջարկում ենք «Բովանդակությունը» դարձնել միատարր՝ անորոշ և որոշյալ հոդերի կիրառության տեսանկյունից, ինչպես նաև ամբողջ տեքստում կատարել տեխնիկական բնույթի խմբագրումներ:
	Ընդունվել է մասնակի:
	Կատարվել են տեխնիկական բնույթի խմբագրումներ:

	
	Առաջարկում ենք «ինտեգրված կադաստրի» բառերից հետո ավելացնել «համակարգ» բառը՝ հաշվի առնելով Նախագծով ներկայացված առաջարկի բնույթը:

Գտնում ենք, որ Նախագծով առաջարկվող համապատասխան արդիականացումը, օպտիմալացումը, լրացումները վերաբերում են ինտեգրված կադաստրի նոր համակարգ ստեղծելուն, այլ ոչ թե կադաստրին, ուստի կատարվող բոլոր փոփոխությունները պետք է վերաբերեն ինտեգրված կադաստրի համակարգին: 
	Չի ընդունվել:
	Քանի որ ՀՀ կառավարության 2019 թվականի մայիսի 23-ի N 672-Լ հայեցակարգով հաստատված է Ինտեգրված կադաստրի ստեղծման հայեցակարգը, այլ ոչ թե համակարգը:



	
	ՀՀ կառավարության 2019-2023թթ. գործունեության միջոցառումների ծրագրի 330.4 ենթակետում որպես համակատարող նշված է ՀՀ գյուղատնտեսության նախարարությունը (այժմ արդեն ՀՀ էկոնոմիկայի նախարարություն), սակայն վերջինս նշված չէ Նախագծի Հավելված 1-ում տրված հարցաշարի մասնակիցների ցանկում, այս համատեքստում հետագայում նախատեսվող աշխատանքներին առաջարկում ենք ներառել նաև գյուղատնտեսության ոլորտի համապատասխան ստորաբաժանման ներկայացուցիչներին:
	Ընդունվել է ի գիտություն:

	

	
	Առաջարկում ենք «Հապավումների ցանկում» ներառված հասկացությունների շարադրանքը դարձնել միատարր:
	Ընդունվել է:
	Խմբագրվել է:

	
	Վերաշարադրել նշված հատվածը` «համակարգ» բառը փոխարինելով «համակարգում»` ամբողջ նախադասաության իմաստը ճիշտ արտահայտելու նպատակով:
	Ընդունվել է մասնակի: 

	Խմբագրվել է:

	
	Ներառել չակերտների մեջ՝ որպես ռազմավարական ծրագրի անվանում և «Ինտեգրված կադաստրի» բառերից հետո համապատասխանաբար ավելացնել «համակարգ» բառը:
	Չի ընդունվել:

	Քանի որ ՀՀ կառավարության 2019 թվականի մայիսի 23-ի N 672-Լ հայեցակարգով հաստատված է Ինտեգրված կադաստրի ստեղծման հայեցակարգը, այլ ոչ թե համակարգը:

	
	
Հստակեցնել նոր ծրագրերի շրջանակը
Հստակեցնել, թե արդյո՞ք նախատեսվում է կադաստրային քարտեզների ճշգրտման մեխանիզմների մշակում, թե՞ արդիականացում:
	Չի ընդունվել:

Ընդունվել է ի գիտություն:
	Քանի որ ներկայումս հնարավոր չէ կանխորոշել:

	
	Մանրամասն ներկայացնել հանրային ներդրումների տեսանկյունից հանրությանը մատուցվող ծառայությունների շրջանակը, անհրաժեշտությունը, նպատակայնությունը, և այդ ծառայությունների դիմաց նախատեսվող սակագների նախատեսումը և դրանց նախատեսված լինելու պարագայում` չափը:

Նախընտրելի է Նախագծում արտացոլել հանրությանը մատուցվող ծառայությունների օպտիմալացման, արդիականացման և ծառայությունների մատուցման որակի բարձրացմանն ուղղված միջոցառումները՝

ա) արդյո՞ք մինչ օրս չեն մատուցվել նմանատիպ ծառայություններ, 

բ) այդ ծառայությունները մատուցվել են անվճար, թե՞ վճարովի հիմունքներով,

գ) որքա՞ն են եղել այդ ծառայությունների դիմաց գանձվող վճարները,

դ) որո՞նք են Նախագծով առաջարկվող հանրությանը մատուցվող ծառայությունների առանձնահատկությունները, օրինակ՝ առաջարկվող ծառայությունների տեսակը, շրջանակը, դրանց մատուցման եղանակը, կարգը, մատուցման սակագները և այլն:
	Չի ընդունվել: 


	Քանի որ ՀՀ կառավարության 2019 թվականի մայիսի 10-ի N 533-Լ որոշմամբ հաստատված է ՀՀ հասցեների միասնական ռեգիստրի ստեղծման հայեցակարգը:



	
	Արդյո՞ք նախատեսվում է Կադաստրի կողմից մինչ օրս իրականացվող գործառույթների շրջանակների փոփոխություններ, եթե առաջարկվող Նախագծի նոր գործառույթները չեն ավելանում, այլ նախատեսվում է արդիականացնել և օպտիմալացնել տեխնիկակազմը, ապա լրացուցիչ հիմնավորման կարիք ունի նոր բաժինների ձևավորման անհրաժեշտությունը և արդյո՞ք գործող ստորաբաժանումներն իրենց առկա ներուժով կամ համապատասխան լրացուցիչ վերապատրաստումների արդյունքում չեն կարող իրականացնել Նախագծով ներկայացված գործառույթները:
	Ընդունվել է ի գիտություն:
	ՀՀ վարչապետի 2020 թվականի ապրիլի 23-ի N 486-Լ որոշմամբ փոփոխություն է կատարվել Կադաստրի կոմիտեի կառուցվածքում, որի արդյունքում ստեղծվել է Գեոմատիկայի կենտրոնը, կատարվել է գործառույթների ավելացում:   

	
	Հստակեցնել «մյուս օգտվողների» շրջանակը, արդյո՞ք բաժանորդային վճարի հիման վրա համակարգից կարող են օգտվել և կազմակերպությունները, և անհատները, ինչպե՞ս և ի՞նչ չափանիշների հիման վրա են սահմանվելու այդ վճարները:  
	Ընդունվել է ի գիտություն:
	Ինտեգրված կադաստրի ստեղծման խորհրդի նիստերի քննարկումների արդյունքում կձևավորվեն մատուցվող ծառայությունների տեսակը, սակագների չափը՝ դրանք սահմանելով օրենքով:

	
	Հստակեցնել «մասնավոր բնույթի տվյալների» ձևակերպումը և շրջանակը, այդ թվում` հանրությանը մատուցվող ծառայությունների շրջանակի համատեքստում:
	Ընդունվել է ի գիտություն:
	Ինտեգրված կադաստրի ստեղծման խորհրդի նիստերի քննարկումների արդյունքում կձևավորվի մատուցվող ծառայությունների տեսակը, սակագների չափը, դրանք սահմանելով օրենքով:

	ՀՀ բարձր տեխնոլոգիական արդյունաբերության նախարարություն

17.04.2020 թ.

N 01/10.1/2202-2020
	1․Կիրառվող քարտեզագրական մեծ տվյալների, այդ թվում՝ պետական նշանակության տվյալների փոխանակման և պահպանման անվտանգությունը ապահովել կրիպտոգրաֆիկ պրոտոկոլներով՝ տվյալների պաշտպանությունը հնարավորինս բարձր մակարդակով ապահովելու համար:

2․Դիտարկել համակարգը նաև փոխգործելության հարթակին ինտեգրելու հնարավորությունը։
	Ընդունվել է ի գիտություն:
	ՀՀ կառավարության 2019 թվականի մայիսի 23-ի N 672-Լ որոշմամբ հաստատված հայեցակարգում նախատեսված է, որ համակարգի տեղեկատվական անվտանգության ապահովման միջոցառումների մշակումը իրականացվելու է ըստ միջազգայնորեն ճանաչված ստանդարտների, մասնավորապես ISO 27000 շարքից:
Պետական մարմինների կողմից էլեկտրոնային համակարգի փոխգործելիության անվտանգությունն ապահովելու համար կիրառման ենթակա անհրաժեշտ միասնական փաստաթղթերի ամբողջական փաթեթը կներբեռնվի «ԷԿԵՆԳ» փակ բաժնետիրական ընկերության պաշտոնական կայքէջից (www.ekeng.am):

	ՀՀ արտակարգ իրավիճակների նախարարություն

17.04.2020 թ.

N 01/10.1/2398-2020
	Առաջարկություններ և առարկություններ չկան:
	
	

	ՀՀ վիճակագրական կոմիտե

13.04.2020 թ.

N Ե/554-2020
	Վիճակագրական կոմիտեն (ԱՐՄՍՏԱՏ) առաջարկում է Նախագծի ողջ տեքստում <<մետատվյալներ>> բառը փոխարինել <<մեթատվյալներ>> բառով:

Միաժամանակ, խնդրո առարկա Նախագծով նախատեսվող միջոցառումների իրականացման գործըթացներում ընդհանրապես և դրանց արդյունքում ձևավորվելիք տեղեկատվության կիրառման, տեղեկատվական այլ աղբյուրների հետ միասնականացման (ներդաշնակեցման) ու համադրելիության ապահովման հետ կապված՝ մասնավորապես, չափազանց կարևոր է միատեսակ մեթոդաբանական մոտեցումների ու ծածկագրման համակարգերի կիրառումը, ինչի մասին ԱՐՄՍՏԱՏ-ը տեղեկացրել է Կադաստրի կոմիտեին իր՝ 11.02.2019թ.-ի թիվ Ե/197-19 գրությամբ (կցվում է):
	Չի ընդունվել:
Ընդունվել է ի գիտություն:
	«Գեոդեզիայի և քարտեզագրության մասին» ՀՀ օրենքի 1-ին հոդվածի պահանջների համաձայն՝ օրենքով օգտագործվող հիմնական հասկացություններում օգտագործվում է «տարածական մետատվյալներ» հասկացությունը:

	ՀՀ քաղաքաշինության կոմիտե

22.04.2020 թ.

N 01/11.2/2686-2020
	«Ինտեգրված կադաստրի ստեղծման ռազմավարական ծրագիրը հաստատելու մասին»   ՀՀ կառավարության որոշման նախագծի վերաբերյալ առաջարկվում է.

1) Հավելվածի 3-րդ գլխի 3.1 բաժնի 3.1.1 ենթաբաժնի 9-րդ կետը շարադրել հետևյալ խմբագրությամբ.

     «9) Քաղաքաշինական կադաստր
Կարգավորող փաստաթղթերն են․
· «Քաղաքաշինության մասին» ՀՀ օրենքը (10.1 հոդվածի 3-րդ մասի 16-րդ կետ, 20-րդ հոդված),

· ՀՀ կառավարության 1999 թվականի դեկտեմբերի 31-ի «Պետական քաղաքաշինական կադաստրի և քաղաքաշինական գործունեության մոնիթորինգի անցկացման կարգը հաստատելու մասին» N 802 որոշումը,

· ՀՀՇՆ I-2.03-03 «ՀՀ պետական քաղաքաշինական կադաստր» շինարարական նորմերը հաստատելու մասին ՀՀ քաղաքաշինության նախարարի 2003 թվականի հունիսի              5-ի N 38-Ն հրամանը։

Հայաստանի Հանրապետության տարածքի քաղաքաշինական կադաստրի վարումը և կադաստրային ամփոփումը կատարում է քաղաքաշինական բնագավառի պետական կառավարման լիազորված մարմինը:

Պետական քաղաքաշինական կադաստրի վարումը և քաղաքաշինական գործունեության մոնիթորինգը կատարում է համայնքում համայնքի ղեկավարն, ամբողջ մարզի համար` մարզպետը:»:

2) Որպես ինտեգրված կադաստրի կառավարման գլխավոր մարմին ստեղծվող ինտեգրված կադաստրի խորհրդի ղեկավարությունը վերապահել համակարգող փոխվարչապետին՝ խորհրդի կազմում ընդգրկելով ոլորտային կադաստրեր վարող պետական կառավարման համակարգի մարմինների ղեկավարներին և Բարձր տեխնոլոգիական արդյունաբերության նախարարին:

3) Սահմանել «ինտեգրված կադաստր» հասկացությունը: 

4) Հապավումների ցանկում ընդգրկել տեքստում օգտագործվող այլ հապավումները ևս (ՄԳՌԿՑ, ARPIS, ARPAC, SWOT և այլն), ինչպես նաև լատինատառ հապավումները ներկայացնել նաև հայերեն՝ ինչպես ներկայացված է ԱՏՀ/GIS հապավումը, որը կապահովի նաև դրանց ներկայացման նույնաձև տեսքը, հապավումների ցանկում պարզաբանել ԱՏՀ և ԵՏՀ հապավումների տարբերությունը (նույնությունը):
	1. Ընդունվել է:

2. Ընդունվել է ի գիտություն:

3. Ընդունվել է ի գիտություն:

4. Ընդունվել է:


	1. Խմբագրվել է:

2. Ինտեգրված կադաստրի խորհրդի ձևավորումը և անդամների նշանակումը իրականացվելու են ՀՀ կառավարության որոշմամբ, որով կհստակեցվեն խորհրդի ձևավորման կարգը և լիազորությունները:

3. Ինտեգրված կադաստրի սահմանումը կներառվի ««Գեոդեզիայի և քարտեզագրության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծում:    
4. Խմբագրվել է: Առաջարկվող հապավումները նույնական հասկացություններ են, գիտական առումով ընդունելի է ԱՏՀ-ն, սակայն կիրառվում է ԵՏՀ, ուստի ծրագրում նույնականացվել են այդ հապավումները՝ տարակարծություններից խուսափելու համար:

	ՀՀ ազգային անվտանգության ծառայություն

17.04.2020 թ.

N 7/-599-2020

22.04.2020 թ.

N 7/1-612
	Առաջարկություններ և առարկություններ չկան:
	
	

	ՀՀ ոստիկանություն

30.01.2020 թ.

N 1/8/14317-2020
	Առաջարկություններ և առարկություններ չկան:
	
	

	Երևանի քաղաքապետարան

21.04.2020 թ.

N 01/07-37042
	Առաջարկում եմ ենթակառուցվածքների թեմատիկ քարտեզագրական շերտախմբում ավելացնել Երևան քաղաքի ոռոգման ջրագծերի, պոմպակայանների և խորքային հորերի քարտեզագրական շերտերը, ինչպես նաև երկրաբանություն թեմատիկ քարտեզագրական շերտախմբում ավելացնել Երևան քաղաքի հանքավայրերի քարտեզագրական շերտը, որոնց վերաբերյալ քարտեզագրական նյութը առկա է Երևանի քաղաքապետարանում: Առաջարկում եմ նաև ստեղծվելիք ինտեգրված կադաստրի գեոպորտալին հասանելիություն տրամադրել նաև Երևանի քաղաքապետարանին, որպեսզի վերջինս հնարավորություն ունենա ինտեգրված կադաստրային քարտեզում ավելացնել Երևան քաղաքի վերաբերյալ առկա թեմատիկ քարտեզագրական շերտերը և օգտվել առկա տեղեկատվական բազայից: 
	Չի ընդունվել: 
	Ըստ ծրագրի՝ ոլորտային շերտերի ցանկը ենթակա է վերադասավորման: Ոլորտային կադաստրների վարման վերաբերյալ առկա են ենթաօրենսդրական ակտեր, հետևաբար ցանկացած տվյալ որպես ինտեգրված կադաստրի բաղադրիչ դիտարկելը համապատասխան ոլորտի կադաստր վարող մարմնի իրավասությունն է:

 

	ՀՀ արդարադատության նախարարություն

16.06.2020 թ.

N 01/27.1/12735-2020
	1. Նախագծի նախաբանից անհրաժեշտ է հանել «ՀայաստանիՀանրապետության կառավարության 2019 թվականի մայիսի 23-ի N 672-Լ որոշմամբ հաստատված N 2 հավելվածի 2-րդ կետին» արված հղումը` համաձայն «Նորմատիվ իրավական ակտերի մասին» Հայաստանի Հանրապետության օրենքի 2-րդ հոդվածի 1-ին մասի 6-րդ կետի պահանջների: 
	1. Ընդունվել է:
	1. Նախագծի նախաբանից հանվել է «Հայաստանի Հանրապետության կառավարության 2019 թվականի մայիսի 23-ի N 672-Լ որոշմամբ հաստատված N 2 հավելվածի 2-րդ կետի» բառերը: 

	
	2.  Նախագծի 1-ին կետում «ռազմավարական ծրագիրը» բառերն անհրաժեշտ է փոխարինել «ռազմավարությունից բխող միջոցառումների ծրագիրը» բառերով՝ ելնելով նախագծին կից ներկայացված Հավելվածների վերնագրերից` այն նախատեսելով որպես նախագծի 2-րդ կետ։ Միաժամանակ  նախագծի նույն կետում «համաձայն հավելվածի» բառերն անհրաժեշտ է փոխարինել «համաձայն հավելված 2-ի» բառերով՝ ելնելով նախագծին կցված հավելվածերի հաջորդականությունից և այն հանգամանքից, որ նախագծով հաստատվում է թվով 2 հավելված։
	2. Ընդունվել է մասնակի:
	2. Խմբագրվել է: Ռազմավարությունից բխող միջոցառումների ծրագիրը ըստ նպատակահարմարության կներառվի ՀՀ կառավարության 2019 թվականի մայիսի 23-ի N 672-Լ որոշմամբ հաստատված հայեցակարգից բխող միջոցառումների ծրագրում:  
Նախագծով հաստատվում են 2 հավելվածներ:

	
	3. Նախագիծն անհրաժեշտ է լրացնել 1-ին կետով հետևալ բովանդակությամբ. «1. Հաստատել ՀՀ պետական կառավարման և այլ մարմինների կողմից տարածական տվյալների օգտագործման վերաբերյալ հարցաշարը՝ համաձայն հավելվածի 1-ի»՝ ելնելով նախագծին կցված հավելվածների վերնագրերից և բովանդակությունից:
	3. Ընդունվել է:
	3. Նախագծում կատարվել է լրացում:

	
	 4.  Նախագծով հաստատվող  Հավելված 1-ի (այսուհետ` Հավելված 1) 3.1.2 Ոլորտային (թեմատիկ) կադաստրների վարում գլխի 1-ին կետում անհրաժեշտ է ճիշտ նշել հիշյալ կետով նախատեսված ՀՀ կառավարության որոշումների ընդունման վավերապայմանների հաջորդականությունը` համաձայն«Նորմատիվ իրավական ակտերի մասին» Հայաստանի Հանրապետության օրենքի 17-րդ հոդվածի 8-րդ մասի պահանջների:
	4. Ընդունվել է:
	4. Նախագծի 3.1.2 (Ոլորտային (թեմատիկ) կադաստրների վարում) գլխի 1-ին կետում ՀՀ կառավարության որոշումների ընդունման վավերապայմանները խմբագրվել են:

	
	5. Հավելված 1-ի  3.1.2 «Ոլորտային (թեմատիկ) կադաստրների վարում» գլխի 1-ին, 2-րդ, 3-րդ, 4-րդ, 5-րդ, 6-րդ, 7-րդ, 8-րդ, 9-րդ, 10-րդ կետերում անհրաժեշտ է նշել հիշյալ կետերով նախատեսված ՀՀ կառավարության որոշումների և հրամանների կրճատ անվանումը` համաձայն «Նորմատիվ իրավական ակտերի մասին» Հայաստանի Հանրապետության օրենքի 17-րդ հոդվածի 8-րդ մասի և 18-րդ հոդվածի 6-րդ մասի պահանջների:
	5. Ընդունվել է:
	5. Նախագծի 3.1.2  (Ոլորտային (թեմատիկ) կադաստրների վարում) գլխի կետերում ՀՀ կառավարության որոշումների և հրամանների անվանումները խմբագրվել են, և վերնագրերը հանվել են:

	
	6. Նախագծով հաստատվող հավելված 2-ի (այսուհետ` Հավելված 2)  5. 5-րդ և 7.3-րդ կետերով նախատեսված միջոցառումները, ըստ էության, կրկնում են միմյանց, քանի որ վերաբերում են կադաստրի աշխատակիցների ուսուցանմանը: Այդ առումով  առաջարկում ենք հիշյալ կետերով նախատեսված միջոցառումները միավորել և իրականացնել  մեկ միջոցառման շրջանակներում: Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 8-րդ մասի պահանջներից:
	6. Չի ընդունվել:
	6. Քանի որ 5.5-րդ և 7.3-րդ կետերով նախատեսված միջոցառումները առանձին իրականացվող միջոցառումներ են, այսինքն՝ մի դեպքում նախատեսվում է Կադաստրի կոմիտեի աշխատակիցների ուսուցանում, իսկ մյուս դեպքում՝ ոլորտային  պետական կառավարման մարմիններում ինտեգրված կադաստրի վարման գծով աշխատակիցների ուսուցանում:  

	
	7. Հավելված 2-ի 9. 3-րդ կետով նախատեվում է իրականացնել Համակարգի հետ ինտեգրվելու հայտ ներկայացնող նոր միավորների հետ հարաբերությունները կարգավորող իրավական ակտերի մշակումը միջոցառումը  (շարունակական): Այդ առումով գտնում ենք, որ  անհրաժեշտ է  հիշյալ կետից հանել « (շարունակական) » բառը, քանի որ պարզ չէ,  թե ինչպես պետք ապահովել  Համակարգի հետ ինտեգրվելու հայտ ներկայացնող նոր միավորների հետ հարաբերությունները կարգավորող իրավական ակտերի մշակման շարունակականությունը: 
	7. Ընդունվել է:
	7. Խմբագրվել է:

	
	8. Հավելվածով 2-ով նախատեսվում են մի շարք միջոցառումներ, որոնք իրենցից ենթադրում են իրավական ակտերի ընդունում, մինչդեռ բացակայում են իրավական ակտերի ընդունման իրավական հիմքը: Հիշյալ դիտողությունը բխում է նաև ՀՀ Սահմանադրության 6-րդ հոդվածի պահանջներից, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	8. Ընդունվել է:
	8. Խմբագրվել է:

	
	 9. Միաժամանակ գտնում ենք, որ անհրաժեշտ է քննարկման առարկա դարձնել հիշյալ իրավական ակտը, որպես նորմատիվ իրավական ակտ ընդունելու հարցը, քանի որ վերոնշյալ ակտով ենթադրվում է մի շարք նորմատիվ իրավական ակտերի ընդունում, ինչը բխում է նաև ՀՀ Սահմանադրության 6-րդ հոդվածի պահանջներից:
	9. Չի ընդունվել:
	9. Նախագծում նոր ընդունվելիք նորմատիվ իրավական ակտերի հստակ անվանումներ հիշատակված չկան, հետևաբար իրավական ակտի տեսակի փոփոխություն կատարելու անհրաժեշտություն չկա:

